
	CANLLAW MEITHRINFEYDD TEDI BÊR Y BIP
Cynhwysiant a Chydraddoldeb

	Cyflwyniad a Nod  
Yn y Meithrinfeydd Tedi Bêr, rydym yn cymryd gofal mawr i drin pob unigolyn fel person ynddo'i hun, gyda hawliau a chyfrifoldebau cyfartal i unrhyw unigolyn arall, p'un a yw’n oedolyn neu'n blentyn.

	Amcanion  
Rydym wedi ymrwymo i ddarparu cyfle cyfartal ac arfer gwrthwahaniaethol i bob plentyn a theulu yn unol â'u hanghenion unigol. Nid oes lle yn ein meithrinfa ar gyfer gwahaniaethu ar sail rhyw, oedran, hil, crefydd neu gred, priodas neu bartneriaeth sifil, anabledd, cyfeiriadedd rhywiol, ailbennu rhywedd, beichiogrwydd neu famolaeth, tarddiad ethnig neu genedlaethol, neu gred wleidyddol. 

	Cwmpas 
Mae'r weithdrefn hon yn berthnasol i'n holl staff a rhieni/gwarcheidwad sy’n defnyddio Meithrinfa’r BIP.

	Asesiad o’r Effaith ar Gydraddoldeb 
	Nid yw Asesiad o’r Effaith ar Gydraddoldeb ac Iechyd wedi’i gwblhau eto. 
Mae hyn oherwydd bod gweithdrefn wedi'i hysgrifennu i gefnogi gweithrediad y canllaw hwn mewn perthynas â 
Chynllun Cydraddoldeb Strategol Gofal Teg 2016-20 y BIP

	Asesiad o’r Effaith ar Iechyd

	Nid yw Asesiad o’r Effaith ar Iechyd (AEI) wedi’i gwblhau eto.

Mae camau allweddol wedi'u nodi a gellir dod o hyd i'r rhain yn neu ynghlwm wrth y polisi hwn/y weithdrefn ategol hon. 
Cynllun Cydraddoldeb Strategol Gofal Teg 2016-20 y BIP

	
Dogfennau i'w darllen ochr yn ochr â'r Weithdrefn hon   



	Safonau Gofynnol Cenedlaethol ar gyfer Gofal Dydd Llawn (Cymru)  
www.arolygiaethgofal.cymru
· Deddf Cydraddoldeb 2010 
· Deddf Plant 2004 
· Deddf Safonau Gofal 2002
· Deddf Plant 2006
· Deddf Anghenion Addysgol Arbennig ac Anabledd 2001
· Cod Ymarfer Anghenion Addysgol Arbennig ac Anabledd 2004
· 

	Y Grwpiau yr Ymgynghorwyd â Nhw
	Tîm Rheoli Meithrinfeydd y BIP
Uwch Reolwr Gofal Plant y BIP
AGC – N.M.S.
NDNA - Polisïau a Gweithdrefnau - fersiwn 2016
NDNA - Polisïau a Gweithdrefnau - fersiwn 2017
NDNA - Polisïau a Gweithdrefnau - fersiwn 2020



	Y Grwpiau yr Ymgynghorwyd â Nhw
	Fel uchod  

	Canlyniad yr Ymgynghoriad 
	Mabwysiadu fel canllaw adrannol lleol




	Swyddog Gweithredol neu Gyfarwyddwr Bwrdd Clinigol Atebol

	Mr Andrew Crook
Pennaeth Llywodraethu'r Gweithlu 
Datblygu Sefydliadol a’r Gweithlu
Bwrdd Iechyd Prifysgol Caerdydd a’r Fro 
Tŷ Woodland, Heol Maes y Coed
Caerdydd CF14 5YA Ffôn: 02921 836280

	
Awdur(on)  

	Mrs Suzanne White – Uwch Reolwr Gofal Plant
Ms Kelly Lovell – Rheolwr Meithrinfa YALl

	Rheolwyr Gweithredol
	Ms Kelly Lovell – Rheolwr Meithrinfa YALl
Mrs Arfana Ashraf – Rheolwr Meithrinfa YAC

	Dirprwy Reolwyr Gweithredol
	Lisa Martin, Dirprwy Reolwr Meithrinfa YALl
Mrs Lee-Anne Keveren – Dirprwy Reolwr Meithrinfa YAC

	Ymwadiad
Os yw dyddiad adolygu'r ddogfen hon wedi bod, sicrhewch mai’r fersiwn yr ydych
yn ei defnyddio yw'r un fwyaf diweddar naill ai drwy gysylltu ag awdur y ddogfen neu’r  
Gyfarwyddiaeth Lywodraethu

	Dyddiad yr Adolygiad

	Mehefin 2018

	Dogfen newydd.  Sefydlu canllaw lleol cynhwysfawr ar wahân ynglŷn â chydraddoldeb ac amrywiaeth.

	2 
	15/01/18
	15/01/18
	Newid enw AGGCC i Arolygiaeth Gofal Cymru (AGC).

	3 
	01/05/18
	08/05/18
	Adolygiad cynnwys, fersiwn Polisïau NDNA fersiwn 2017

	3 
	01/05/19
	
	Adolygiad Blynyddol

	
3 
	
01/07/20
	
	
Ychwanegiad Covid NDNA

	
3 
	
17/05/21
	
	
Adolygiad Cynnwys

	
3 
	
03/05/22
	
I’w gadarnhau
	
Adolygiad Blynyddol

	
4 
	
08/11/23
	
17/11/23 
	
Adolygiad Ansawdd YALl









[image: Copy (6) of smallBEAR copy]
Canllaw Meithrinfeydd Tedi Bêr y BIP
                                 CYNHWYSIANT A CHYDRADDOLDEB

Datganiad o Fwriad 

Yn y Meithrinfeydd Tedi Bêr, rydym yn cymryd gofal mawr i drin pob unigolyn fel person ynddo'i hun, gyda hawliau a chyfrifoldebau cyfartal i unrhyw unigolyn arall, p'un a yw’n oedolyn neu'n blentyn. Rydym wedi ymrwymo i ddarparu cyfle cyfartal ac arfer gwrthwahaniaethol i bob plentyn a theulu yn unol â'u hanghenion unigol. Nid oes lle yn ein meithrinfa ar gyfer gwahaniaethu ar sail rhyw, oedran, hil, crefydd neu gred, priodas neu bartneriaeth sifil, angen ychwanegol, cyfeiriadedd rhywiol, ailbennu rhywedd, beichiogrwydd neu famolaeth, tarddiad ethnig neu genedlaethol, neu gred wleidyddol. 
Bydd ymrwymiad i weithredu ein polisi cynhwysiant a chydraddoldeb yn rhan o ddisgrifiad swydd pob gweithiwr. Os bydd unrhyw un yn credu nad yw'r polisi hwn yn cael ei gynnal, mae'n ddyletswydd arno/arni i roi gwybod am y mater i Reolwr y Feithrinfa/Uwch Reolwr Gofal Plant/Person Cofrestredig cyn gynted â phosibl. Yna, bydd camau priodol yn cael eu cymryd i ymchwilio i'r mater ac os oes sail gadarn i’r pryderon o'r fath, bydd galw am gamau disgyblu o dan bolisi disgyblu'r feithrinfa.
Mae'r fframwaith cyfreithiol ar gyfer y polisi hwn yn seiliedig ar y canlynol:

· Deddf Cydraddoldeb 2010 
· Deddf Plant 2004 
· Deddf Safonau Gofal 2002**
· Deddf Plant 2006
· Y Cod a'r Rheoliadau Anghenion Dysgu Ychwanegol
· https://llyw.cymru/deddf-anghenion-dysgu-ychwanegol-ar-tribiwnlys-addysg-cymru 




Mae'r feithrinfa a'r staff wedi ymrwymo i:

· Recriwtio, dewis, hyfforddi a hyrwyddo unigolion ar sail gofynion sgiliau galwedigaethol. Yn hyn o beth, bydd y feithrinfa yn sicrhau na fydd unrhyw ymgeisydd am swydd na chyflogai yn cael triniaeth lai ffafriol oherwydd oedran, rhyw, ailbennu rhywedd, angen ychwanegol, priodas neu bartneriaeth sifil, hil, crefydd neu gred, cyfeiriadedd rhywiol, beichiogrwydd neu famolaeth na ellir cyfiawnhau ei bod yn angenrheidiol i gyflawni eu gwaith neu eu hyfforddiant yn ddiogel ac yn effeithiol
· Darparu lle gofal plant, lle bynnag y bo modd, i blant sydd ag angen ychwanegol neu yr ystyrir eu bod dan anfantais yn unol â'u hamgylchiadau unigol, a gallu'r feithrinfa i ddarparu'r safon gofal angenrheidiol
· Gwneud addasiadau rhesymol ar gyfer plant ag anghenion ychwanegol.
· Ymdrechu i hyrwyddo mynediad cyfartal i wasanaethau a phrosiectau trwy gymryd camau ymarferol (lle bynnag y bo'n bosibl ac yn rhesymol), megis sicrhau mynediad i bobl ag anghenion ychwanegol a thrwy gynhyrchu deunyddiau mewn ieithoedd a chyfryngau perthnasol ar gyfer pob plentyn a'i deulu
· Darparu amgylchedd diogel lle gall ein holl blant ffynnu a lle caiff pob cyfraniad ei werthfawrogi
· Cynnwys a gwerthfawrogi cyfraniad pob teulu at ein dealltwriaeth o gydraddoldeb, cynhwysiant ac amrywiaeth
· Darparu gwybodaeth anystrydebol gadarnhaol 
· Gwella'n barhaus ein gwybodaeth a'n dealltwriaeth o ran materion cydraddoldeb, cynhwysiant ac amrywiaeth
· Adolygu, monitro a gwerthuso effeithiolrwydd arferion cynhwysol yn rheolaidd i sicrhau eu bod yn hyrwyddo ac yn gwerthfawrogi amrywiaeth a gwahaniaeth a bod y polisi yn effeithiol a bod arferion yn anwahaniaethol
· Gwneud cynnwys yn edefyn sy'n rhedeg trwy’r feithrinfa gyfan, er enghraifft trwy annog esiamplau rôl cadarnhaol trwy ddefnyddio teganau, chwarae a gweithgareddau dychmygol, hyrwyddo delweddau ac iaith nad ydynt yn ystrydebol a herio pob ymddygiad gwahaniaethol (gweler “Delio â pholisi ymddygiad gwahaniaethol”)

Staff

Polisi'r Meithrinfeydd Tedi Bêr yw peidio â gwahaniaethu wrth drin unigolion. Disgwylir i'r holl staff weithio ar y cyd er mwyn gweithredu, monitro a gwella hyn a pholisïau eraill. 

Disgwylir i'r holl staff herio iaith, gweithredoedd, ymddygiad ac agweddau sy'n ormesol neu'n wahaniaethol ar y sail a bennir yn y polisi hwn a chydnabod a dathlu diwylliannau a thraddodiadau eraill. Disgwylir i'r holl staff gymryd rhan mewn hyfforddiant cydraddoldeb a chynhwysiant.
Bydd staff yn dilyn y Polisi 'Delio ag Ymddygiad Gwahaniaethol' lle bo'n berthnasol i roi gwybod am unrhyw ymddygiad gwahaniaethol y sylwir arno. 
Hyfforddiant
Mae'r feithrinfa’n cydnabod pwysigrwydd hyfforddiant fel ffactor allweddol wrth weithredu polisi cynhwysiant a chydraddoldeb effeithiol. Mae'r holl staff newydd yn derbyn hyfforddiant sefydlu gan gynnwys cyfeiriad penodol at y polisi cynhwysiant a chydraddoldeb. Bydd y feithrinfa yn ymdrechu i ddarparu hyfforddiant cynhwysiant, cydraddoldeb ac amrywiaeth i'r holl staff yn rheolaidd.
Fframwaith Dysgu Cynnar
Mae cyfleoedd dysgu cynnar a gynigir yn y feithrinfa yn annog plant i ddatblygu agweddau cadarnhaol at bobl sy'n wahanol iddynt. Mae'n annog plant i deimlo empathi ag eraill a dechrau datblygu sgiliau meddwl beirniadol.
Rydym ni’n gwneud hynny trwy’r canlynol: 

· Gwneud i blant deimlo'n werthfawr ac yn dda amdanynt eu hunain
· Sicrhau bod gan bob plentyn fynediad cyfartal i gyfleoedd dysgu a chwarae cynnar
· Adlewyrchu'r ystod ehangaf bosibl o gymunedau wrth ddewis adnoddau
· Osgoi delweddau ystrydebol neu ddifrïol wrth ddewis deunyddiau
· Cydnabod a dathlu ystod eang o grefyddau, credoau a gwyliau.
· Creu amgylchedd o barch ac empathi at ei gilydd
· Helpu plant i ddeall bod ymddygiad a sylwadau gwahaniaethol yn annerbyniol
· Sicrhau bod yr holl gyfleoedd dysgu cynnar a gynigir yn cynnwys plant ag anghenion ychwanegol a phlant o gefndiroedd difreintiedig
· Sicrhau bod plant nad Saesneg yw eu hiaith gyntaf yn gallu manteisio’n llawn ar gyfleoedd dysgu cynnar a'u bod yn cael eu cefnogi yn eu dysgu
· Gweithio mewn partneriaeth â phob teulu i sicrhau eu bod yn deall y polisi ac yn herio unrhyw sylwadau gwahaniaethol a wneir
· Sicrhau bod anghenion meddygol, diwylliannol a deietegol plant yn cael eu diwallu
· Helpu plant i ddysgu am amrywiaeth o ddulliau bwyd a diwylliannol o ran amserau bwyd ac i barchu'r gwahaniaethau rhyngddynt.
· Neilltuo person allweddol i bob plentyn a fydd yn arsylwi, asesu a chynllunio ar gyfer dysgu a datblygiad plant yn barhaus
· Helpu plant i ddysgu am amrywiaeth o ddulliau bwyd a diwylliannol o ran amserau bwyd ac i barchu'r gwahaniaethau rhyngddynt

Gwybodaeth a Chyfarfodydd
Bydd gwybodaeth am y feithrinfa, ei gweithgareddau a datblygiad eu plant yn cael ei rhoi mewn amrywiaeth o ffyrdd yn unol ag anghenion unigol (ysgrifenedig, llafar a chyfieithu), er mwyn sicrhau bod pob rhiant yn gallu cael gafael ar yr wybodaeth sydd ei hangen arnynt.  
Lle bynnag y bo'n bosibl, trefnir cyfarfodydd i roi opsiynau i bob teulu ddod i gyfrannu eu syniadau am redeg y feithrinfa.
Delio ag Ymddygiad Gwahaniaethol
Ym Meithrinfeydd Tedi Bêr nid ydym yn goddef ymddygiad gwahaniaethol ac rydym yn cymryd camau i fynd i'r afael â gwahaniaethu. Credwn fod gan rieni hawl i wybod a yw gwahaniaethu'n digwydd a pha gamau y bydd y feithrinfa yn eu cymryd i fynd i'r afael ag ef. Rydym yn dilyn ein dyletswyddau cyfreithiol mewn perthynas â gwahaniaethu ac yn cofnodi pob digwyddiad unrhyw achos canfyddedig neu wirioneddol sy'n ymwneud â gwahaniaethu ar unrhyw sail ac yn adrodd am y rhain lle bo'n berthnasol i rieni plant a'r awdurdod cofrestru.
Fframwaith Diffiniad a Chyfreithiol

Mathau o Wahaniaethu

· Gwahaniaethu Uniongyrchol yw pan fo person yn cael ei drin yn llai ffafriol oherwydd nodwedd warchodedig.  
· Gwahaniaethu trwy Gysylltiad yw pan fo rhywun yn gwahaniaethu’n uniongyrchol yn erbyn person oherwydd ei fod yn cymdeithasu â pherson sydd â nodwedd warchodedig.
· Gwahaniaethu trwy Ganfyddiad yw pan fo rhywun yn gwahaniaethu’n uniongyrchol yn erbyn person oherwydd canfyddiad bod ganddo/ganddi nodwedd warchodedig.
· Gwahaniaethu anuniongyrchol yn gallu digwydd pan fo darpariaeth neu faen prawf ar waith sy'n berthnasol i bawb yn y sefydliad ac eithrio pobl sydd o dan anfantais sylweddol ac sy'n rhannu nodwedd warchodedig


· Diffinnir Aflonyddu fel ymddygiad “digroeso sy’n ymwneud â nodwedd warchodedig berthnasol gyda’r nod neu’r effaith o dreisio urddas yr unigolyn neu sy’n creu amgylchedd bygythiol, anghyfeillgar, diraddiol, bychanol neu ymosodol i’r unigolyn hwnnw.  
· Aflonyddu gan Drydydd Parti yw aflonyddu ar weithwyr gan drydydd parti nad yw'n cael ei gyflogi gan y feithrinfa, e.e. ymwelwyr neu rieni 
· Erledigaeth yw pan fo cyflogai’n cael ei drin yn wael oherwydd ei fod wedi gwneud neu gefnogi cwyn o dan Ddeddf Cydraddoldeb 2010 neu am ei fod yn cael ei amau o wneud hynny.  

Nodweddion Gwarchodedig
Mae naw nodwedd warchodedig o dan Ddeddf Cydraddoldeb 2010: 
· Oedran
· Anabledd   
· Ailbennu Rhywedd 
· Hil
· Crefydd neu gred
· Rhyw
· Cyfeiriadedd rhywiol 
· Priodas a phartneriaeth sifil
· Beichiogrwydd a mamolaeth

Gall digwyddiadau ymwneud â nifer bach neu fawr o bobl sy’n gallu amrywio o ran difrifoldeb eu trosedd ac efallai na fyddant hyd yn oed yn cydnabod bod goblygiadau gwahaniaethol i'r digwyddiad; neu, ar y pegwn arall, gall eu hymddygiad fod yn eithaf bwriadol ac amlwg.
Dyma enghreifftiau o ymddygiad gwahaniaethol:
· Ymosodiad corfforol ar berson neu grŵp o bobl
· Galw enwau difrïol, sarhau a jôcs gwahaniaethol
· Graffiti a mathau ysgrifenedig eraill o sarhad
· Ymddygiad pryfoclyd fel gwisgo bathodynnau ac arwyddluniau a dosbarthiad deunydd darllen gwahaniaethol
· Bygythiadau yn erbyn person neu grŵp o bobl oherwydd y naw nodwedd warchodedig a restrir uchod 
· Sylwadau gwahaniaethol gan gynnwys gwawdio yn ystod trafodaethau 
· Geiriau neu weithredoedd nawddoglyd



Ein Gweithdrefnau

Rydym yn mynd i'r afael â gwahaniaethu trwy:
· Ddisgwyl i holl staff y feithrinfa fod yn ymwybodol o unrhyw ymddygiad neu fwlio gwahaniaethol sy'n digwydd a rhoi gwybod am hyn
· Disgwyl i'r holl staff ymyrryd yn gadarn ac yn gyflym i atal unrhyw ymddygiad neu fwlio gwahaniaethol. Gall hyn gynnwys ymddygiad gan rieni ac aelodau eraill o staff
· Disgwyl i'r holl staff drin unrhyw honiad o ddifrif a rhoi gwybod i reolwr y feithrinfa. Cofnodi ac ymchwilio i bob digwyddiad mor fanwl â phosibl a sicrhau bod y cofnod hwn ar gael i'w weld gan staff, arolygwyr a rhieni lle bo hynny'n briodol, ar gais. Rheolwr y feithrinfa sy'n gyfrifol am sicrhau bod digwyddiadau'n cael eu trin yn briodol ac yn sensitif a'u cofnodi yn y llyfr cofnodion. Dylid nodi unrhyw batrwm ymddygiad. Gellir defnyddio llythrennau cyntaf cyflawnwr/dioddefwr yn y llyfr cofnodion gan fod gwybodaeth am unigolion yn gyfrinachol i'r feithrinfa
· Dylid hysbysu rhieni'r plentyn/plant sy'n gyflawnwyr a/neu'n ddioddefwyr am y digwyddiad a'r canlyniad, pan fo honiad yn cael ei gadarnhau yn dilyn ymchwiliad
· Eithrio neu ddiswyddo unrhyw unigolion sy'n dangos ymddygiad gwahaniaethol neu sy’n bwlio’n barhaus, ond dim ond pan fydd strategaethau eraill wedi methu ag addasu ymddygiad y cymerir camau o'r fath. Mae hyn yn cynnwys unrhyw weithwyr lle bydd unrhyw honiad sylweddol ar ôl ymchwilio yn arwain at ein gweithdrefnau disgyblu (gweler y polisi ar weithdrefnau disgyblu).

Rydym yn cofnodi unrhyw achosion o ymddygiad gwahaniaethol neu fwlio i sicrhau bod:
· Strategaethau’n cael eu datblygu i atal digwyddiadau yn y dyfodol
· Patrymau ymddygiad yn cael eu nodi
· Troseddwyr parhaus yn cael eu nodi
· Effeithiolrwydd polisïau’r feithrinfa’n cael ei fonitro
· Sylfaen wybodaeth ddiogel yn cael ei darparu i alluogi'r feithrinfa i ymateb i unrhyw ymddygiad gwahaniaethol neu fwlio

Staff y Feithrinfa

Rydym yn disgwyl i'r holl staff fod yn effro ac yn ceisio atal unrhyw ymddygiad anwybodus neu sarhaus ar sail ofn neu atgasedd at wahaniaethau gall plant, staff neu rieni eu mynegi yn y feithrinfa.
Ein nod yw creu awyrgylch lle mae gan y rhai sydd wedi dioddef unrhyw fath o wahaniaethu yr hyder i roi gwybod am y fath ymddygiad a’u bod yn teimlo wedyn eu bod yn cael eu cefnogi'n gadarnhaol gan staff a rheolwyr y feithrinfa.
Mae'n ddyletswydd ar bob aelod o staff i sicrhau nad ydynt yn mynegi unrhyw farn neu sylwadau sy'n wahaniaethol, neu'n ymddangos eu bod yn cymeradwyo safbwyntiau o'r fath trwy fethu â herio ymddygiad sy'n rhagfarnllyd mewn modd uniongyrchol. Rydym yn disgwyl i'r holl staff ddefnyddio dull sensitif a gwybodus i herio unrhyw aflonyddu a wneir oherwydd anwybodaeth.
Mae'r canllaw hwn yn amlinellu’r weithdrefn leol ym Meithrinfa’r BIP. Mae'r Feithrinfa’n adran o fewn Bwrdd Iechyd Lleol Caerdydd a'r Fro ac felly bydd yn ymgorffori polisïau'r Bwrdd Iechyd Prifysgol ar y pwnc hwn.
Fel rhan o'r BIP, byddwn yn ymdrechu i strwythuro ein rhyngweithio â gwerthoedd y sefydliad mewn golwg:-

· Mae’r bobl rydym yn eu gwasanaethu a’r bobl rydym yn gweithio gyda nhw o bwys gennym ni.
· Gweithredu gyda charedigrwydd – achos nad yw hynny’n costio dim, ond mae’n gwneud byd o wahaniaeth. 
· Dangos ymddiriedaeth – oherwydd bod ein staff wedi cael eu hyfforddi i wneud eu swyddi a'n bod yn gweithio ar ein gorau pan fyddwn yn teimlo bod pobl yn ymddiried ynom. 
· Cymryd a disgwyl cyfrifoldeb personol – oherwydd bod gan bawb waith i'w wneud a bod pob un ohonom yn gyfrifol am wneud ein swyddi cystal ag y gallwn.
· Bod yn barchus – oherwydd mai dyma'r ydym ei eisiau i ni ein hunain. 
· Gweithredu gydag uniondeb bob amser – oherwydd ein bod yn ennyn ymddiriedaeth a pharch os cadwn ein haddewidion, os gwnawn yr hyn y dywedwn a wnawn, ac os gweithiwn gyda’n gilydd fel cydweithwyr.  



[Er gwybodaeth:
Cynllun Cydraddoldeb Strategol Gofal Teg 2016-20 y BIP
http://www.cardiffandvaleuhb.wales.nhs.uk/opendoc/286502
Polisi Cydraddoldeb, Amrywiaeth a Hawliau Dynol ac AEG y BIP
 http://www.cardiffandvaleuhb.wales.nhs.uk/equality-diversity-and-human-rights

Gweithdrefn Cefnogi Staff Trawsryweddol y BIP
http://www.cardiffandvaleuhb.wales.nhs.uk/opendoc/283607
Gwybodaeth y BIP am Gydraddoldeb, Amrywiaeth a'r Gymraeg
 http://www.cardiffandvaleuhb.wales.nhs.uk/equality-diversity-and-human-rights

Cysylltiadau Cydraddoldeb
I gael gwybod mwy, cysylltwch ag Alun Williams, Swyddog y Gymraeg, ar 02920 742265.
Gallwch gysylltu â ni trwy e-bost yn:
alun.williams4@wales.nhs.uk

neu ysgrifennwch atom:
Bwrdd Iechyd Prifysgol Caerdydd a'r Fro
Llawr 1af
Tŷ Mynwy
Parc y Mynydd Bychan
Caerdydd
CF14 4XW

